
I. DISPOSICIONS XERAIS
CONSELLERIA DO MEDIO RURAL

DECRETO 167/2011, do 4 de agosto, polo que se modifica o Decreto 88/2007,
do 19 de abril, polo que se regula o Catalogo galego de especies ameazadas e
se actualiza o dito catalogo.

A Comunidade Auténoma de Galicia, co obxecto de aplicar medidas especificas de pro-
teccidn para as especies ameazadas, aprobou mediante a Lei 9/2001, do 21 de agosto, de
conservacion da natureza, a creaciéon do Catalogo galego de especies ameazadas.

O dito catalogo regulouse mediante o Decreto 88/2007, do 19 de abril, e nel establécese
o procedemento de catalogacion, descatalogacion ou cambio de categoria dunha especie,
previsto para cando exista informacion cientifico-técnica que asi o aconselle.

De acordo con este decreto, cando o obxecto do procedemento sexa a inclusién ou
exclusion dunha especie no Catalogo galego de especies ameazadas, a resolucién disto
realizarase mediante decreto do Consello da Xunta de Galicia. Asemade, o dito decreto
establece que a direccion xeral competente en materia de conservacién da natureza inclui-
ra directamente no Catalogo galego de especies ameazadas aquelas especies que foran
previamente obxecto de catalogacién no Catalogo nacional de especies ameazadas.

Posteriormente, mediante o Decreto 260/2007, do 13 de decembro, creouse o Obser-
vatorio Galego da Biodiversidade como érgano colexiado de asesoramento e consulta en
materia de conservacion da biodiversidade de Galicia, incluindo entre as suas funciéns
informar a direccion xeral competente sobre a catalogacion, descatalogacion e cambio
de categoria de ameaza das especies de fauna e flora no Catalogo galego de especies
ameazadas.

Na data do 5 de marzo de 2008 solicitase por instancia da Asociacion para a Defensa
Ecoléxica de Galicia a catalogacion de Quercus lusitanica no Catalogo galego de especies
ameazadas, solicitude que recibe o informe favorable do Observatorio Galego da Biodi-
versidade, na sua sesion do 25 de setembro de 2008. Visto este ditame, e tras elaborar
unha memoria técnico xustificativa, a Direccion Xeral de Conservacion da Natureza propén
catalogar a poboacion do monte Pindo da dita especie dentro da categoria de vulnerable.

Por ultimo, na data do 4 de febreiro de 2011, aprébase o Real decreto 139/2011, do 4 de
febreiro, para o desenvolvemento da Lista de especies silvestres en réxime de proteccion
especial e do Catalogo espafol de especies ameazadas, creado mediante a Lei 42/2007,

do 13 de decembro, do patrimonio natural e da biodiversidade, no cal se incluen novas
especies que contan con presenza en Galicia dentro das categorias de ameazadas, e que
non figuran incluidas no Catalogo galego de especies ameazadas.

O Catélogo galego de especies ameazadas estableceuse como un instrumento para a
proteccién da biodiversidade que debe de ser dinamico e dar resposta a informacién dispo-
fAible sobre o estado de conservacion das especies. Neste sentido a inclusion ou exclusion
dunha especie mediante decreto non se amosou como un procedemento suficientemente
axil para actualizar a catalogacién das especies, sendo a aprobacién mediante orde da
conselleria competente en materia de conservacién da natureza un procedemento con su-
ficientes garantias legais e mais axil na sua tramitacién. Por outra parte, esta figura moéstra-
se mais coherente para lograr unha actualizacién paralela do Catalogo galego e o Catalogo
espanol de especies ameazadas, xa que a Lei 42/2007, do 13 de decembro, do patrimonio
natural e da biodiversidade, no seu artigo 55.2 establece que a inclusion, o cambio de cate-
goria ou a exclusién dunha especie no Catalogo espafiol de especies ameazadas, levaraa
a cabo directamente o ministerio competente.

Este decreto ten por obxecto actualizar a lista de especies incluidas no Catalogo galego
de especies ameazadas, asi como modificar o procedemento para a inclusién, cambio de
categoria ou exclusién dunha especie nel, que se levara a cabo mediante orde da conse-
lleria competente en materia de conservacion da natureza.

En consecuencia, en uso das competencias que me confire a Lei 1/1983, do 22 de fe-
breiro, reguladora da Xunta e da sua Presidencia, por proposta do conselleiro do Medio
Rural, consultados os interesados e logo de deliberacién do Consello da Xunta de Galicia,
na sua reunion do dia catro de agosto de dous mil once,

DISPONO:

Artigo unico. Modificacién do Decreto 88/2007, do 19 de abril, polo que se regula o Ca-
talogo galego de especies ameazadas.

O Decreto 88/2007, do 19 de abiril, polo que se regula o Catalogo galego de especies
ameazadas, queda modificado como segue:

Un. O artigo 9 queda redactado do seguinte modo:

«Completado o expediente, realizarase a inclusion, exclusion ou o cambio de categoria
dunha especie xa catalogada previamente no Catalogo galego de especies ameazadas,

mediante orde da conselleria competente en conservacién da natureza, por proposta da
direccion xeral competente na materia».

Dous. O anexo ll relativo a taxons e poboaciéns catalogadas vulnerables modificase do
seguinte xeito:

Engadense no anexo Il os seguintes taxons:

Plantas superiores

Caodigo Taxon

194. Quercus lusitanica Lam (poboacién do monte Pindo)
Moluscos

Cddigo Taxon

195. Charonia lampas L.

Artropodos

Cddigo Taxon

196. Oxygastra curtisii (Dale)

Aves

Caodigo Taxon

197 Pandion haliaetus L.

198 Phoenicurus phoenicurus L.
Mamiferos

Cddigo Taxon

199 Nyctalus noctula (Scherber)
200 Nyctalus lasiopterus (Scherber)

Disposicion adicional Unica. Descatalogacion de especies xa incorporadas ao catalogo.

As especies que xa estivesen incorporadas ao catalogo e cando asi resultar do proce-
demento correspondente, poderan tamén ser obxecto de descatalogacién pola conselleria
competente ainda que esta non fixese a pertinente catalogacion.

Disposicion derradeira primeira. Facultade de desenvolvemento.

Facultase o titular da conselleria competente en materia de gandaria para ditar os actos
e as instrucions necesarias para o desenvolvemento deste decreto.

Disposicion derradeira segunda. Entrada en vigor.

Este decreto entrara en vigor aos vinte dias da sua publicacion no Diario Oficial de
Galicia.

Santiago de Compostela, catro de agosto de dous mil once.

Alberto Nufiez Feijéo
Presidente

Samuel Jesus Juarez Casado
Conselleiro do Medio Rural

